
განმარტებითი ბარათი

,,სამუშაოს მაძიებელთა პროფესიული მომზადება გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“

საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ 
დადგენილების პროექტი მომზადდა შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადების და სამუშაო ადგილებზე შემდგომი სტაჟირების, მათი კონკურენტუნარიანობის ამაღლებისა და ამ გზით სამუშაოს მაძიებელთა დასაქმების ხელშეწყობის მიზნით. სახელმწიფო პროგრესის მთავარი მამოძრავებელი ძალა ადამიანური კაპიტალია, ამიტომ ძალზედ მნიშვნელოვანია ერთის მხრივ, ადამიანური რესურსების განვითარებისათვის პირობების შექმნა და მეორეს მხრივ, მათი სწორად გამოყენება.
შესაბამისად, სამუშაოს მაძიებელთა დასაქმების ხელშეწყობა, რაც აუცილებელი პირობაა შრომის ბაზრის მოთხოვნათა ცვლილებების  მიხედვით მოქალაქეთა  კომპეტენციების  და უნარების განვითარების, მათი ცხოვრების დონის ამაღლებისა და კეთილდღეობის მისაღწევად.

პროგრამა შედგება 2 კომპონენტისგან:
1. პროფესიული მომზადება-გადამზადება - შრომის ბაზარზე მოთხოვნად პროფესიებში;

· მომზადება-გადამზადება სხვადასხვა პროფესიებში განხორციელდება, პროფესიული საგანმანათლებლო პროგრამების განმახორციელებელი დაწესებულებებში და  პროფესიული საგანმანთლებლო პროგრამების განმახორციელებელი დაწესებულებებსა და მისი პარტნიორ დამსაქმებელ ორგანიზაციებში.
· პროგრამის ხანგრძლივობა შეადგენს 2-დან 4 თვემდე პერიოდს;  
       -   პროგრამა ითვალისწინებს სახელმწიფოს მხრიდან დაფინანსებას  ვაუჩერის სახით,  პროგრამის   მაქსიმალური ღირებულება არ აღემატება 1000 ლარს, ხოლო შეზღუდული შესაძლებლობის და სპეციალური საგანმანათლებლო საჭიროების მქონე პირებს, რომლებსაც დასჭირდებათ დამატებითი სერვისი,    ვაუჩერის  ღირებულება არ აღემატება 1500 ლარს.
2. კვალიფიკაციის ამაღლება (სტაჟირება) - დამსაქმებლებთან შეთანხმებით ვაკანტურ ან/და პერსპექტიულ სამუშაო ადგილზე/ადგილებზე. 

· სტაჟირების მაქსიმალური ხანგრძლივობა არ აღემატება სამ კალენდარულ თვეს, სტაჟირების დაფინანსება სახელმწიფოს მხრიდან განხორციელდება საგზურის სახით, საგზურის ღირებულება შეადგენს თვაში 200  ლარს.
1. პროექტის მიღებით გამოწვეული საფინანსო ეკონომიკური შედეგების გაანგარიშება
დადგენილების პროექტის მიღება არ უკავშირდება სახელმწიფო ბიუჯეტიდან დამატებითი ხარჯების გამოყოფას. 
1. პროექტის მოსალოდნელი შედეგები
დადგენილების პროექტით გათვალისწინებული სახელმწიფო პროგრამის მოსალოდნელი შედეგია, პროგრამით მოსარგებლე რეგისტრირებულ სამუშაოს მაძიებელთა პროფესიული ცოდნისა და უნარ-ჩვევების ამაღლება, ამასთან, შრომის ბაზრის მოთხოვნის შესაბამისად სამუშაოს მაძიებელთა კონკურენტუნარიანობის გაზრდა, პროფესიული განათლების შრომის ბაზრის მოთხოვნებთან დაახლოება, დამსაქმებელთა და სამუშაოს მაძიებელთა შორის პროფესიული განათლების პოპულარიზაციის ხელშეწყობა და სამუშაოს მაძიებლების დასაქმების შესაძლებლობების ზრდა.
1. პროექტის განხორციელების ვადები
დადგენილებით წარმოდგენილი პროგრამა განხორციელდება 2018 წლის განმავლობაში.
1. პროექტის ავტორი და წარმდგენი
დადგენილების პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

